Mittelniederdeutsche Urkunden des ostniederdeutschen Sprachraums
Universitat Rostock, 2025, https://doi.org/10.18453/rosdok id00004746

Transkription von Urkunde HAL 1378a
Ort, Datierung: Halle, 1378-01-01

Signatur: Universitats- und Landesbibliothek Halle, Yla 17 179r [online

Inhalt: Wolter von Osbernshusen: Finanzenlibergabe

Ik wolter van osb(er)nshusen Hennigh Boldewin vn(de) Hinrik mine sone be kenne(n) openbare i(n)
dissemen breue / dat we mit endrachtegheme will(e)n hebb(e)n ghelaten . hennighe vn(de) wernere
vsen vedde(re)n van osb(er)nshusen / alle dat we hadden an den pennighen de us Cord van der Mezene
sculdich was vn(de) dre schillinghe / gheldes de we hadden an des bischers héue vor achteghehalue
mark vn(de) willet ene des rechte / were wesen vn(de) des tho ener bekantnisse so hebbe dessen bref
mit usen Jngheseghelen witleken / be segheld laten Na Goddis bort Dritteynhundert iar i(n)deme
Achte vn(de) Seuentighesten iare / i(n) nighen iares daghe /

